
Կ Ա Ր Գ
ՀՀ ԿՈՏԱՅՔԻ  ՄԱՐԶԻ  ՆԱԻՐԻ  ՀԱՄԱՅՆՔՈՒՄ  ՇԻՆԱՐԱՐԱԿԱՆ  ԵՎ  ԽՈՇՈՐ ԵԶՐԱՉԱՓԻ ԱՂԲԻ ՀԱՎԱՔՄԱՆ ԵՎ ՓՈԽԱԴՐՄԱՆ  ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ՊԱՅՄԱՆՆԵՐԸ
I. ԸՆԴՀԱՆՈՒՐ  ԴՐՈՒՅԹՆԵՐ 

1.Սույն կարգով սահմանվում է Նաիրի համայնքում աղբի հավաքման և փոխադրման թույլտվություն տալու կարգը։
2.Թույլտվությունը   տրվում  է  համայնքի  ղեկավարի  կողմից։
3.Թույլտվություն ստանալու համար իրավաբանական անձը կամ անհատ ձեռնարկատերը /այսուհետ՝ հայտատու/ համայնքի ղեկավարին է ներկայացնում հայտ։
4.Թույլտվություն տալու մասին հայտի բավարարումը ձևակերպվում է  համայնքի ղեկավարի որոշմամբ։
5.Թույլտվություն տալու  հետ միաժամանակ, ավագանու կողմից  համայնքի տարածքում սահմանված տեղական տուրքերի և վճարների դրույքաչափին և <<Տեղական տուրքերի և վճարների մասին>> Հայաստանի Հանրապետության օրենքին համապատասխան, հայտատուից գանձվում է տեղական տուրք։
6.Տեղական տուրքի վճարումը հաստատող անդորրագիրն ստանալուց հետո 3 օրվա ընթացքում հայտատուին է հանձնվում հաստատված թույլտվությունը։
7.Թույլտվություն ստանալու մասին հայտը մերժվում է, եթե հայտատույի ներկայացրած փաստաթղթերը թերի են, չեն համապատասխանում ավագանու կողմից հաստատված պայմաններին։ Թույլտվություն ստանալու մասին  հայտը գրավոր մերժվում է հայտի մուտքագրման օրվանից երկու օրվա ընթացքում։ Թույլտվություն ստանալու մասին հայտը մերժելու դեպքում պետք է հստակ նշվեն մերժման պատճառներն ու իրավական հիմքերը։
8.Թույլտվությունը չի կարող հայտատուի կողմից փոխանցվել այլ անձի կամ օգտագործել այլ անձի կողմից։
